
Inatsisartut suleriaasianni § 37, imm. 1 naapertorlugu Naalakkersuisunut 

apeqqut imaattoq matumuuna saqqummiuppara. 

 

 

Naalakkersuisunut apeqqut 

1. Kangersuatsiami nutaamik tunitsiviliornissaq siunertaralugu 

Naalakkersuisut Royal Greenland aamma Nukissiorfiit Kommunilu 

suleqartigiillutik Kangersuatsiami  tunisiviliornermi 

ataqatigiissaakkamik pilersaarusiamik aallartitsisinnaappat? 

 

(Inatsisartunut ilaasortaq Adam Kristensen, Inuit Ataqatigiit) 

 
 

Tunngavilersuut: 
 

Naalakkersuisunut apeqquteqarsimavunga Kangersuatsiami tunitsivimmik 
pilersitsisoqassappat Innaallangissiorfiup imiliorfiullu tunniussinnaasai 

naammannersut. 

 
Akissuteqaammi nr. 191-2024-meersumi ilaatigut allassimasoqartoq 

takusinnaavara. Issuaaneq “Suliffissuaq nunaqarfiup illuatungaani 
Innaallangissiorfiup eqqaani inissinneqassappat, Innaallangissamut 

attaveqaatit pisariaqartumik ikinnersunillu allannguiffiginerisigut pilersuinermik 
annertunerusumik pilersitsinissaa ilimangineqarsinnaavoq.” 

 
Taamatuttaaq apeqqutip ingerlaqqinnerani Naalakkersuisut ima akipput: 

“Innaallangissiornikkut maannakkut naammassisaqarsinnaassuseq nunaqarfiup 
Kangersuatsiap pisariaqartitaa matussusernissaanut 

naammappoq,naammassisaqarsinnaassuserli killeqarpoq.” Issuaaneq naavoq. 
 

Tassa nunaqarfiup illuatungaani inissinneqassappat Innaallangissiorfiup 
qanitaani annertuumik allanngortiterisoqartariaqanngilaq aamma inissaq 

annertooq tamaaniittoq oqaatigineqarpoq, pisariaqartilluinnarpara 



 
ataqatigiissaakkamik pilersaarusiorneqassasoq tamannali Royal Greenlandip 

Nukissiorfiit Kommunillu naammassisinnaavaat. 
 

Avannaani tunitsiviit qaleralik kisiat toqqammavingalugu 
ineriartortinneqarnikuupput taamaammat qaleralinnik pisassanik arlaatigut 

appartitsisoqarsinnaanissaa aalisartunit ernummatigineqartarpoq tamannali 
anguniangaanngilaq, Kangersuatsiami tunitsiviliortoqassappat aalisakkat allat 

atorluarneqarsinnaanerannik takutisisuussaaq periarfissamulli nutaamut 

ikaarsaarnissamut aqqutitsiuisuussalluni. 
 

Politikkikkut anguniangarput ersarissoq tassaniippoq nunatsinni suliffissanik 
nutaanik pilersitsiniarnermi sakkungisariaqangarput aningaasanik nutaanik 

isaatitsivissanik ujartuiuaannartariaqaratta tamanna puiussanngilarput 
aporpilersuiuaannarutta aporfissanillu tikkuartuiuaannarlugu 

aaqqeeqqataajumanatalu nikittoqarnavianngilaq aamma 
angusaqarnavianngilagut taamammat Naalakkersuisut kaammattorusuppakka 

alloriarnissatsinnik periarfisseqqulluta. 
 


